
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament 
Ewropew, dwar it-twaqqif ta' teħid ta' organi minn priġunieri ta' kuxjenza fiċ-Ċina1

1. Il-Konvenzjoni kontra t-Traffikar ta' Organi Umani ġiet adottata mill-Kunsill tal-Ewropa 
fid-9 ta' Lulju 2014 sabiex jiġu kkriminalizzati trapjant illegali ta' organi; 
sussegwentement ġie miftuħ għall-iffirmar, u kull pajjiż huwa mħeġġeġ jiffirma.

2. Kien hemm rapporti persistenti u kredibbli ta' teħid sistematiku u approvat mill-istat, ta' 
organi minn priġunieri ta' kuxjenza li ma jkunux taw il-kunsens tagħhom, fir-Repubblika 
Popolari taċ-Ċina, primarjament minn prattikanti tal-meditazzjoni u tal-eżerċizzji paċifiċi 
tal-Falun Gong, iżda wkoll minn l-Uighurs, mit-Tibetani u mill-Insara.

3. Il-komunità internazzjonali kkundannat bil-qawwa t-teħid tal-organi fiċ-Ċina u għandhom 
jittieħdu azzjonijiet sabiex dan jintemm.

4. Minħabba s-serjetà tal-abbuż sottostanti, hemm ħtieġa ċara li tiġi organizzata mingħajr 
dewmien investigazzjoni indipendenti fit-teħid li jeżisti tal-organi fir-Repubblika Popolari 
taċ-Ċina.

5. Il-Kummissjoni u l-Kunsill huma mitluba jimplimentaw ir-riżoluzzjoni tal-Parlament tat-
12 ta' Diċembru 2013 dwar it-teħid tal-organi fiċ-Ċina2 u jipprovdu rapport dwar din il-
kwistjoni.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.
2 Testi adottati, P7_TA(2013)0603.


